
Sumber Berita & Fotografi
PELITA BRUNEI dan

pegawai dan kakitangan 
Jabatan Penerangan

WARTA Penerangan merupakan 
sebuah surat majalah terbitan Jabatan 

Penerangan, Jabatan Perdana Menteri yang 
memaparkan aktiviti dan program jabatan 
sepanjang bulan.

Sumber berita dan gambar dipetik dari Pelita 
Brunei, hasil penulisan pegawai dan kakitangan 
jabatan.

Warga Jabatan Penerangan juga dialu-alukan 
untuk memberi sumbangan berita dan gambar 
aktiviti-aktiviti di bahagian dan cawangan 
masing-masing. 

Berita dan gambar berkenaan boleh dihantar 
ke Bahagian Pengurusan, Tingkat 5, Bangunan 
Tambahan Baru Jabatan Penerangan.

NOTA: Sidang Redaksi memohon maaf jika terdapat 
sebarang berita, maklumat, gambar dan sebagainya 
yang tidak disiarkan dalam keluaran ini. Harap maklum.

Delegasi Kesultanan Oman lawat Jabatan Penerangan

PENGERUSI Pihak Berkuasa Awam, Radio dan Televisyen Oman, Tuan Yang Terutama Dr Abdullah bin Nasser Al-Harasi dan delegasi 
bergambar ramai bersama Pemangku Pengarah Penerangan, Awang Mawardi bin Haji Mohammad dan pegawai-pegawai kanan Jabatan 
Penerangan. 

Oleh :  Saerah Haji Abdul Ghani 
Foto : Haji Masmaleh Haji Mohd. Ali
_____________________________

BANDAR SERI BEGAWAN, Sabtu, 15 November. -  
Pengerusi Pihak Berkuasa Awam, Radio dan  

Televisyen, Kesultanan Oman, Tuan Yang Terutama Dr. 
Abdullah bin Nasser Al-Harasi dan delegasi Kesultanan 
Oman yang dalam rangka lawatan bersempena dengan 
Minggu Kebudayaan Oman di Negara Brunei Darussalam 
telah mengadakan lawatan ke Jabatan Penerangan, 
Jabatan Perdana Menteri.
 Turut mengiringi rombongan ialah Duta Besar  
Kesultanan Oman ke Negara Brunei Darussalam, Tuan 
Yang Terutama Sheikh Ahmed bin Hashel bin Rashid  
Al-Maskari dan Pengarah Pejabat Pengerusi Awam Pihak 
Berkuasa Awam bagi Radio dan Televisyen, Abdullah  
Zahar Al-Adawi, Pengarah Jabatan Kewangan dan  
Profesor di Universiti Sultan Qaboos, Dr. Hussain Hamood 
Al-Abri.
 Lawatan dimulakan dengan bacaan Surah Al 
Faatihah beramai-ramai dan kemudiannya diikuti dengan  
taklimat mengenai peranan utama Jabatan Penerangan  
dalam menjaga Imej Raja, Negara dan Kerajaan dan 
juga sebagai ‘Lidah’ dan ‘Telinga’ Kerajaan dalam  
menyampaikan maklumat dan berita mengenai dasar, 
aktiviti dan program kerajaan kepada seluruh lapisan 
masyarakat.
 Pemangku Pengarah Penerangan, Awang  
Mawardi bin Haji Mohammad dalam taklimatnya seterusnya  
menjelaskan, penyaluran maklumat tersebut dilaksanakan  
oleh Jabatan Penerangan melalui beberapa strategi  
kerjanya iaitu Media Cetak seperti Akhbar Rasmi Kerajaan 
‘Pelita Brunei’ yang juga boleh dilayari setiap hari melalui 
‘Pelita Online’, penerbitan buku-buku yang berorientasikan  
kenegaraan, poster-poster dan sebagainya.
 Menurutnya, strategi kedua adalah melalui  
Komunikasi Bersemuka di mana program-program atau 
aktiviti yang dilaksanakan melalui Bahagian Kenegaraan 
dan Kemasyarakatan seperti ‘Personal Contact’, Program 
Masyarakat Bermaklumat, Program Awasi Anak Kitani dan 
lain-lain.
 “Jabatan Penerangan telah bergerak maju ke  
hadapan dengan penyebaran maklumat melalui Media 

Baru iaitu Laman Web Rasmi Jabatan Penerangan versi 
Bahasa Melayu dan Bahasa Inggeris, Facebook, Twitter 
dan Instagram,” ujarnya.
 Terdahulu beliau menjelaskan, Visi Jabatan  
Penerangan adalah untuk memberikan maklumat  
berkualiti dan kecemerlangan imej dalam mengukuhkan 
perpaduan bangsa dan kesejahteraan negara manakala 
misi jabatan adalah memelihara dan mencemerlangkan  
imej raja, negara dan kerajaan melalui penyebaran  
maklumat cepat, tepat dan berwibawa serta menjadi  
platform dua hala di antara kerajaan dan rakyat dalam 
mendukung falsafah, aspirasi dan matlamat negara.

PEMANGKU Pengarah  Penerangan, Awang Mawardi bin Haji  
Mohammad semasa berucap mengalu-alukan delegasi Pengerusi 
Pihak Berkuasa Awam, Radio dan Televisyen Oman, Tuan Yang  
Terutama Dr Abdullah bin Nasser Al-Harasi  yang mengadakan  
lawatan ke Jabatan Penerangan.  

PEMANGKU Pengarah Penerangan menyampaikan cenderamata 
kenangan kepada TYT Dr. Abdullah bin Nasser Al-Harasi.

Adat Istiadat Kebruneian wajar diketahui

BANDAR SERI BEGAWAN, Rabu, 19 November. 
- Pengetahuan dan pemahaman mengenai Adat  

Istiadat Diraja dan Adat Istiadat Kebruneian amat wajar 
diketahui oleh seorang pengamal media.
 Ini kerana pengamal media merupakan orang  
pertama yang berada di barisan hadapan bagi  
menyalurkan dan menyiarkan maklumat yang tepat tanpa 
menjejaskan reputasi dan imej raja dan kerajaan serta 
mempunyai akauntabiliti seperti mana yang dihasratkan.
 Penolong Kanan Yang Di-Pertua Adat Istiadat  
Negara, Yang Amat Mulia Pengiran Seri Wijaya Pengiran  
Haji Ahmad bin Pengiran Mohd. Yusof menekankan 
perkara itu dalam sabda alu-aluan pada Siri Perkongsian  
Maklumat Media dan Agensi-Agensi Kerajaan yang  
berlangsung di Jabatan Adat Istiadat Negara (JAIN).
 Siri program itu adalah wadah perkongsian  
maklumat di antara kerajaan dengan media kerajaan dan 
media swasta. Secara tidak langsung, ia akan mewujudkan  
jaringan komunikasi terbuka dalam kalangan pengamal 
media.
 Dalam sabdanya YAM Pengiran Seri Wijaya juga 
menegaskan kepada pegawai-pegawai perhubungan  
awam dan pengamal perhubungan awam serta media 
mengekalkan integriti, bertanggungjawab dalam berkarya, 
tidak melanggar tatasusila dan etika kewartawanan yang 
berpaksi kepada konsep Melayu Islam Beraja (MIB) demi 
keharmonian serta kesejahteraan bernegara.
 Hadir ke siri program tersebut, Yang Di-Pertua 
Adat Istiadat Negara, Yang Amat Mulia Pengiran Lela 
Cheteria Sahibun Najabah Pengiran Anak Haji Abdul Aziz 

bin Pengiran Jaya Negara Pengiran Haji Abu Bakar.
 Juga hadir, Setiausaha Tetap (Media dan Kabinet) 
di Jabatan Perdana Menteri, Awang Haji Mohd. Rozan bin 
Dato Paduka Haji Mohd. Yunos; Pengarah Radio Televisyen  
Brunei, Awang Haji Muhammad Suffian bin Haji Bungsu;  
Pemangku Pengarah Penerangan, Awang Mawardi bin 
Haji Mohammad; pegawai-pegawai kanan kerajaan; 
pegawai dan pengamal perhubungan awam dan media.
 Sementara itu, Awang Haji Mohd. Rozan dalam 
ucapannya antara lain menjelaskan, perbincangan dan 
perkongsian tersebut adalah hasil daripada perbincangan  

Oleh :  Dk. Vivy Malessa Pg. Ibrahim 
Foto : Haji Masmaleh Haji Mohd. Al

___________________________________

SETIAUSAHA Tetap (Media dan Kabinet) Jabatan Perdana Menteri,  
Awang Haji Mohd. Rozan bin Dato Paduka Haji Mohd. Yunos  
semasa berucap pada Siri Perkongsian Maklumat Media dan Agensi- 
agensi Kerajaan Bersama Jabatan Adat Istiadat Negara.

YANG Di-Pertua Adat Istiadat Negara, Yang Amat Mulia Pengiran Lela Cheteria Sahibun Najabah Pengiran Anak Haji Abdul Aziz bin  
Pengiran Jaya Negara Pengiran Haji Abu Bakar  dan Setiausaha Tetap (Media dan Kabinet) Jabatan Perdana Menteri, Awang Haji Mohd. 
Rozan bin Dato Paduka Haji Mohd. Yunos semasa hadir pada Siri Perkongsian Maklumat Media dan Agensi-agensi Kerajaan Bersama 
Jabatan Adat Istiadat Negara  bergambar ramai bersama para peserta.



Jawatankuasa Perhubungan Awam Kementerian- 
Kementerian dan Jabatan-Jabatan Kerajaan (JPAKKJJK) 
serta organsasi strategik bagi meningkatkan ilmu dan  
memperbaiki lagi perkara-perkara yang perlu diperbaiki 
dalam perhubungan awam seperti penyiaran berita sama 
ada dalam bentuk video, media cetak dan penyiaran 
dalam dunia moden pada masa ini, media-media sosial 
seperti Facebook.
 Jelasnya, pegawai dan pengamal perhubungan 
awam serta media hadir ke siri tersebut dengan tujuan 
bagi membawa kesemua pihak berkenaan untuk dapat 
sama-sama berkongsi maklumat ataupun mendengarkan 
penerangan daripada YAM Pengiran Seri Wijaya dan juga 
pegawai-pegawai JAIN.
 Setiausaha Tetap (Media dan Kabinet) di Jabatan 
Perdana Menteri menambah, terasul yang betul adalah 
merupakan perkara penting, jadi di negara ini sebagai  
sebuah negara yang penuh adat istiadat mengikut falsafah  
negara kita MIB.
 Jadi perkara-perkara yang berkaitan dengan adat 
istiadat negara katanya, adalah amat wajar diketahui  
kerana bahan-bahan berita dan media-media yang  
menggunakan terasul atau mengenai dengan adat  
istiadat akan menyampai dan menyebarkan maklumat dan  
informasi yang betul dan tepat kepada orang ramai,  
pembaca, pendengar dan mereka yang menonton berita.
 “In shaa Allah apa-apa yang diperolehi daripada 
sesi perkongsian ini akan dimanfaatkan sepenuhnya dan 
dijadikan sokongan untuk kerja-kerja harian bagi semua 
pegawai dan pengamal perhubungan awam serta media 
yang mengikuti sesi berkenaan,” ujarnya.
 Acara diteruskan dengan sesi dialog bersama 
pegawai dan pengamal perhubungan awam serta media  
tempatan dengan Yang Di-Pertua Adat Istiadat Negara,  
YAM Penolong Yang Di-Pertua JAIN dan pegawai- 
pegawai kanan JAIN.

YANG Di-Pertua Adat Istiadat Negara, Yang Amat Mulia Pengiran Lela Cheteria Sahibun Najabah Pengiran Anak Haji Abdul Aziz bin  
Pengiran Jaya Negara Pengiran Haji Abu Bakar dan Setiausaha Tetap (Media dan Kabinet) Jabatan Perdana Menteri, Awang Haji Mohd. 
Rozan bin Dato Paduka Haji Mohd. Yunos semasa hadir pada Siri Perkongsian Maklumat Media dan Agensi-agensi Kerajaan Bersama 
Jabatan Adat Istiadat 

JUGA hadir pada siri program perkongsian ialah Pemangku  
Pengarah Penerangan, Awang Mawardi bin Haji Mohammad.

ANTARA wakil media-media kerajaan dan swasta serta ahli  
JPAKKJJK yang hadir.

Brunei-Singapura promosi pemahaman  
sosial dan budaya

Oleh :  Khartini Hamir
Foto : Azmah Haji Ahad

_______________________

Singapura telah menikmati hubungan yang sangat mesra 
untuk beberapa tahun.
 Kedua-dua buah negara terus bersama-sama 
bekerja  rapat dalam pelbagai bidang penting di mana 
penyiaran adalah salah satu daripadanya tambahan lagi 
MoU antara Negara Brunei Darussalam dan Republik  
Singapura kini telah memasuki tahun ke-24 dalam  
penyiaran.
 Sebagai langkah ke hadapan yang penting dalam 
perkongsian lanjutan kepada MoU yang ditandatangani  
pada bulan April tahun ini, ia juga turut merangkumi  
kerjasama dalam bidang maklumat (penerangan) sebagai 
tindak lanjut daripada penandatanganan MoU tersebut.
 Beliau yakin bahawa penyertaan mereka dalam 
mesyuarat ini dan perbincangan mereka dengan rakan-
rakan daripada JPM dan Jabatan Penerangan Brunei 
Darussalam akan dapat membantu lagi untuk menjadi  
pemangkin yang lebih besar kepada kerjasama mereka  
di antara Kementerian Penerangan dan Komunikasi (MCI) 
Republik Singapura dan JPM Negara Brunei Darussalam.
 Negara ini menjadi tuan rumah kepada mesyuarat  
dua hari yang antara lain membincangkan mengenai  
projek kerjasama di bidang Penerangan dan Penyiaran 
antara RTB dan Jabatan Penerangan, Negara Brunei  
Darussalam dan Lembaga Kemajuan Media dan  
Mediacorp, MCI Republik Singapura.
 Mesyuarat tersebut dirasmikan bersama oleh 
Setiausaha Tetap (Media dan Kabinet) JPM, Awang Haji 
Mohd. Rozan, selaku Ketua Delegasi, manakala delegasi 
Republik Singapura diketuai oleh Setiausaha Tetap MCI 
Republik Singapura, Mr. Aubeck Kam.
 Juga hadir pada mesyuarat itu ialah Timbalan  
Setiausaha Tetap (Media dan Kabinet) JPM, Awang 
Haji Idris bin Mohd. Ali; Pengarah Radio dan Televisyen  
Brunei, Awang Haji Muhammad Suffian bin Haji Bungsu, 
Pemangku Pengarah Penerangan, Awang Mawardi bin 
Haji Mohammad serta ahli-ahli delegasi Negara Brunei 
Darussalam dan Republik Singapura.

JERUDONG, Jumaat, 14 November. - Setiausaha Tetap 
(Media dan Kabinet) Jabatan Perdana Menteri (JPM), 

Awang Haji Mohd. Rozan bin Dato Paduka Haji Mohd. 
Yunos menjelaskan sejak penandatanganan pertama 
Memorandum Persefahaman (MoU) di antara Kerajaan 
Kebawah Duli Yang Maha Mulia Paduka Seri Baginda 
Sultan dan Yang Di-Pertuan Negara Brunei Darussalam 
dan Kerajaan Republik Singapura pada kerjasama dalam 
Bidang Penyiaran dan Penerangan pada tahun 1990 telah 
melaksanakan beberapa aktiviti bersama.
 Kedua-dua buah negara  terus bekerjasama untuk  
mempromosikan dan meningkatkan pemahaman sosial  
dan budaya antara kedua-dua buah negara melalui  
pembangunan berterusan di pelbagai bidang.
 “Kerjasama ini juga antara lain mengukuhkan lagi 
hubungan kedua-dua buah negara dan meningkatkan lagi 
persahabatan antara keduanya,” jelasnya.
 Tambahnya, mesyuarat itu bertujuan untuk  
menjadi kesinambungan daripada usaha yang berterusan  
dengan tidak berkesudahan demi menghasilkan program  
yang lebih menarik dan bermaklumat yang akan dapat  
memenuhi keperluan rakyat di kedua-dua buah negara,  
di samping dapat menjana kekayaan ekonomi,  
pembangunan sosial dan budaya dan pelancongan di 
kedua-dua buah negara.
 Beliau menjelaskan perkara itu semasa  
merasmikan Mesyuarat Jawatankuasa Teknikal Bersama 
(JTC) Ke-24 di antara Kerajaan Kebawah Duli Yang Maha 
Mulia Paduka Seri Baginda Sultan dan Yang Di-Pertuan  
Negara Brunei Darussalam dan Kerajaan Republik  
Singapura di Hotel Star Lodge.
 Di bidang Penerangan, beliau menekankan  
bahawa Brunei Darussalam amat berminat untuk  
mempelajari dan mengkaji amalan terbaik Singapura 
dalam media, rangka kerja pengawalseliaan bagi media 
baru dan tradisional dan juga termasuk aspek latihan.
 Sementara itu, Setiausaha Tetap Kementerian 
Penerangan dan Komunikasi Republik Singapura, Tuan 
Aubeck Kam dalam ucapannya menyatakan, Brunei dan 

SETIAUSAHA Tetap (Media dan Kabinet) Jabatan Perdana Menteri (JPM), Awang Haji Mohd. Rozan bin Dato Paduka Haji 
Mohd. Yunos dan Setiausaha Tetap, Kementerian Perhubungan dan Penerangan (MCI) Republik Singapura, Tuan Aubeck 
Kam pada Majlis Penutupan Mesyuarat Jawatankuasa Teknikal Bersama Ke-24 di antara Kerajaan Kebawah Duli Yang Maha 
Mulia Paduka Seri Baginda Sultan dan Yang Di-Pertuan Negara Brunei Darussalam dan Kerajaan Republik Singapura. 

MAJLIS penutupan rasmi diakhiri dengan penandatanganan  
surat perjanjian di antara kedua belah pihak yang diwakili oleh  
Setiausaha Tetap (Media dan Kabinet) JPM, Awang Haji Mohd.  
Rozan bin Dato Paduka Haji Mohd. Yunos dan Setiausaha Tetap, 
MCI Republik Singapura, Tuan Aubeck Kam.

JERUDONG, Sabtu, 15 November. - Mesyuarat  
Jawatankuasa Teknikal Bersama (JTC) Ke-24 di antara  

Kerajaan Kebawah Duli Yang Maha Mulia Paduka Seri 
Baginda Sultan dan Yang Di-Pertuan Negara Brunei 
Darussalam dan Kerajaan Republik Singapura mengenai 
kerjasama bidang penyiaran dan penerangan berakhir 
hari ini.
 Majlis penutupan rasmi mesyuarat diakhiri  
dengan penandatanganan surat perjanjian di antara  
kedua-dua belah pihak yang diwakili oleh Setiausaha Tetap 
(Media dan Kabinet) Jabatan Perdana Menteri (JPM), 
Awang Haji Mohd Rozan bin Dato Paduka Haji Mohd  

Yunos dan Setiausaha Tetap Kementerian Perhubungan 
dan Penerangan (MCI) Republik Singapura, Tuan Aubeck 
Kam.
 Awang Haji Mohd Rozan dalam ucapan  
penutupnya menyatakan mesyuarat tersebut memberikan  
kesimpulan produktif yang memerlukan kerjasama lebih  
meluas dalam bidang penyiaran dan penerangan di  
kedua-dua buah negara.
 Beliau juga melahirkan rasa penghargaan di atas 
perbincangan dan persetujuaan dalam program penyiaran 
yang akan dilaksanakan di kedua-dua buah negara seperti  
persembahan pelbagai muzik, televisyen dan pertukaran 
berita dan juga pertukaran program yang melibatkan latihan  
kakitangan penyiaran serta program-program dalam bidang  
penerangan.
 Oleh itu, beliau berharap pertukaran dan  
pandangan dapat meningkatkan kesedaran dan semangat  
kekitaan dan tanggungjawab kedua-dua buah negara  
serta ASEAN secara keseluruhannya.
 Sementara Setiausaha Tetap MCI Republik  
Singapura, Tuan Aubeck Kam melahirkan rasa gembira  
kerana kerjasama di antara Radio Televisyen Brunei (RTB) 
dengan MediaCorp telah berusaha secara kreatif dalam 
melibatkan penonton dan pendengar serta berkongsi 
amalan terbaik bagi menangani cabaran yang dihadapi.
 Juga hadir pada mesyuarat tersebut ialah  
Timbalan Setiausaha Tetap (Media dan Kabinet) JPM, 
Awang Haji Idris bin Md Ali; Pengarah RTB, Awang 
Haji Muhammad Suffian bin Haji Bungsu; Pemangku  
Pengarah Penerangan, Awang Mawardi bin Haji  
Mohammad serta ahli-ahli delegasi Negara Brunei  
Darussalam dan Republik Singapura.

Oleh :  Nooratini Haji Abas
Foto : Ampuan Haji Mahmud Ampuan Haji Tengah

____________________________

Brunei - Singapura perluas kerjasama  
penyiaran, penerangan



Program Awasi Anak Kitani  
wujudkan kesedaran ibu bapa

MUKIM SUNGAI KEBUN, Sabtu, 8 November.- 
Jabatan Penerangan, Jabatan Perdana Menteri 

terus berusaha untuk mewujudkan kesedaran ibu bapa 
dan penjaga tentang pentingnya kawalan terhadap anak 
masing-masing daripada penyalahgunaan dadah.
 Sehubungan itu, Unit Hubungan Masyarakat,  
Bahagian Kenegaraan dan Kemasyarakatan telah  
mengendalikan Program Awasi Anak Kitani bertempat di 
Dewan Kompleks Sukan Sungai Kebun.
 Inisiatif mengadakan program dengan kerjasma 
Biro Kawalan Narkotik (BKN) itu adalah bagi mengetahui  
bagaimana untuk menghadapi anak-anak yang telah  
terjerumus dalam aktiviti yang tidak sihat.
 Hadir selaku tetamu kehormat di majlis tersebut 
ialah Penghulu Mukim Lumapas, Yang Berhormat Awang 
Haji Bakar bin Mansor.
 Program Awasi Anak Kitani tersebut diteruskan 
dengan satu taklimat mengenai isu-isu penyalahgunaan 
dadah yang disampaikan oleh Pegawai BKN, Pengiran 
Haji Ali bin Pengiran Samsudin.
 Beliau antara lain mengongsikan pengalaman-
pengalaman yang dihadapi oleh pihak BKN dalam  
menghadapi situasi sedemikian selain menyarankan  
para ibu bapa dan penjaga untuk mengambil berat  
perihal anak-anak mereka daripada terjerumus dalam  
aktiviti yang tidak sihat.
 Terdahulu Pemangku Ketua Bahagian  
Kenegaraan dan Kemasyarakatan, Awang Haji Dayang 
bin Haji Kassim berhasrat program itu akan menambah  
lagi kesedaran kepada ibu bapa dan penjaga selain  

memantau anak-anak mereka daripada penyalahgunaan 
dadah.
 Justeru itu, ibu bapa dan penjaga memainkan 
peranan penting agar anak-anak mereka itu tidak terlepas 
pandang selain, membawa anak tersebut bersua muka 
dan menasihatinya dan merasa sebahagian daripada  
keluarga mereka.
 Melalui program seumpama itu dapat sama-
sama membarigakan lagi maklumat berkenaan sesuai 
dengan fungsi dan tugas jabatan tersebut dalam  
menyebarluaskan aktiviti dan program-program kerajaan.
 Turut hadir pada majlis tersebut ialah Ahli Majlis 
Mesyuarat Negara, Yang Berhormat Awang Haji Jumat bin 
Akim.

PEGAWAI BKN, Pengiran Haji Alli bin Pengiran Samsuddin ketika 
menyampaikan taklimat mengenai isu-isu penyalahgunaan dadah.

Oleh :  Nooratini Haji Abas
Foto : Mohd. Mahdi Haji Marsidi

_______________________ 

SEBAHAGIAN dari ibu bapa yang hadir. 

HADIR selaku tetamu kehormat di majlis yang berlangsung di  
Dewan Kompleks Sukan Sungai Kebun itu ialah Penghulu Mukim 
Lumapas, Yang Berhormat Awang Haji Bakar bin Mansor.

BANDAR SERI BEGAWAN, 22 November.- Setiausaha  
Tetap (Media dan Kabinet) di Jabatan Perdana  

Menteri, Awang Haji Mohd. Rozan bin Dato Paduka Haji 
Mohd. Yunos; Pemangku Pengarah Penerangan, Awang 
Mawardi bin Haji Mohammad serta para pegawai dari 
Jabatan Perdana Menteri dan pegawai dan kakitangan  
dari Bahagian Pelita Brunei, Jabatan Penerangan telah  
membuat lawatan teknikal ke tempat memproses 
dan mencetak akhbar The Brunei Times. Terdahulu,  
rombongan diberi taklimat ringkas oleh Ketua Penyunting  
The Brunei Times Awang Haji Bujang bin Haji 
Masu’ut dan kemudian meninjau secara dekat proses  
penyuntingan dan reka letak yang dihasilkan sebelum  
ianya dicetak.

Lawatan teknikal ke tempat memproses dan 
mencetak akhbar The Brunei Times

Foto : Muhammad Asri Haji Awang Abas dan Mohd. Arif Matali
_______________________ 

Manfaatkan Program Masyarakat Bermaklumat 
sebaiknya

SERIA, Selasa, 18 November. - Ahli Majlis Mesyuarat 
Negara, Yang Berhormat Awang Haji Mohd Shafiee 

bin Ahmad, berharap agar peserta yang mengikuti  
Program Masyarakat Bermaklumat yang dianjurkan oleh 
Jabatan Penerangan akan dapat mengambil peluang 
keemasan dan faedah dengan sebaiknya, di samping 
mengamalkan sepenuhnya serta menyebarluaskan ilmu 
pengetahuan yang diperoleh kepada komuniti di kampung 
masing-masing.

 Semasa berucap selaku tetamu kehormat pada 
program selama dua hari tersebut yang berlangsung 
di Pejabat Penerangan Pekan Seria, Yang Berhormat  
percaya para peserta secara tidak langsung akan dapat  
membantu pihak jabatan tersebut khususnya dalam  
merealisasikan hasrat dan tujuan Kerajaan Kebawah 
Duli Yang Maha Mulia Paduka Seri Baginda Sultan dan 
Yang Di-Pertuan Negara Brunei Darussalam ke arah 
masyarakat yang bermaklumat, selaras dengan Wawasan 
Negara 2035.
 Sementara itu, Pemangku Pengarah Penerangan, 
Awang Mawardi bin Haji Mohammad dalam ucapan alu-
aluannya juga turut berharap agar pelaksanaan Program 
Masyarakat Bermaklumat ini akan dimanfaatkan sebaik 
mungkin.
 Pemangku Pengarah Penerangan juga memetik  
titah Kebawah Duli Yang Maha Mulia sempena Hari  
Keputeraan baginda yang ke-59 tahun yang antaranya 
menyentuh mengenai keusahawanan yang berbunyi 
“Maka ke arah ini, kerajaan beta tidak berpeluk tubuh 
dari melaksanakan berbagai-bagai langkah, termasuk  
menggalakkan usahawan-usahawan tempatan serta  
meningkatkan tahap aktiviti perindustrian dan juga  
membuka luas peluang pelaburan asing di negara ini.”
 Menyentuh tentang penderaan, beliau juga  
mengingatkan kembali  titah Kebawah DYMM semasa  
berangkat menghadiri Sesi Pembukaan Forum Demokrasi 
Bali (BDF) VI di Bali, Republik Indonesia yang menegaskan  
bahawa Negara Brunei Darussalam telah memberikan 
penekanan kepada pengukuhan kerjasama ASEAN dalam 

PARA peserta Program Masyarakat Bermaklumat berkesempatan  
menyaksikan proses pembuatan Minyak Kelapa Dara (VCO) di  
Tanjong Maya, Daerah Tutong.

Oleh : Noraisah Muhammed
Foto :  Noraisah Muhammed, Aryentty Haji Ariffin

________________________________

AHLI Majlis Mesyuarat Negara,  
Yang Berhormat Awang Haji 
Mohd. Shafiee bin Ahmad  
ketika berucap selaku tetamu  
kehormat pada program  
tersebut. 

perlindungan sosial, menghapuskan penderaan terhadap  
wanita dan kanak-kanak dan mempromosi peranan  
keusahawanan belia.
 Awang Mawardi juga menjelaskan program ini 
akan diteruskan dan akan menjadi agenda dan platform  
kerjasama yang unggul, bagi membina jambatan  
perhubungan yang kukuh antara Jabatan Penerangan 
dan semua anggota masyarakat selain mengeratkan  
hubungan tali silaturahim yang sudah sedia terjalin.
 Para peserta program terdiri daripada 36 orang 
ahli-ahli Majlis Perundingan Mukim dan Kampung (MPMK) 
Kuala Belait, Liang dan Seria termasuk Biro-Biro Wanita, 
belia-beliawanis dan penduduk kampung sendiri.
 Taklimat hari ini disampaikan oleh pegawai dari 
Pusat Pembangunan Keusahawanan dan Pusat Promosi 
dan Pemasaran, Kementerian Perindustrian dan Sumber- 
Sumber Utama, sementara di sebelah petang, para  
peserta dibawa melawat ke tempat pemprosesan produk 
minyak kelapa dara yang diusahakan oleh  salah seorang 
pengusaha produk Majlis Perundingan Mukim  (MPM) 
Tanjong Maya, Awang Sha’ari bin Haji Zunaidi.
 Program ini diungkayahkan untuk mengongsi ilmu 
pengetahuan dalam bidang keusahawanan dan berganding  
bahu membendung gejala penderaan.

PENDUDUK kampung yang hadir pada sesi taklimat dan soal jawab 
Program Masyarakat Bermaklumat.



GAMBAR ramai peserta bersama Pemangku Pengarah Penerangan, Awang Mawardi bin Haji Mohammad.

PEMANGKU Pengarah Penerangan, Awang Mawardi bin Haji  
Mohammad ketika menyampaikan sijil-sijil kepada seorang peserta.

Program Masyarakat Bermaklumat tingkat 
pengetahuan masyarakat

SERIA, Rabu, 19 November. - Jabatan Penerangan,  
Jabatan Perdana Menteri melalui Cawangan  

Penerangan Daerah Belait dengan kerjasama Unit 
Hubungan Masyarakat, Bahagian Kenegaraan dan  
Kemasyarakatan meneruskan Program Masyarakat  
Bermaklumat di Pejabat Penerangan Pekan Seria.
 Taklimat pertama, Jabatan Penerangan telah  
mengundang dua orang pegawai dari Jabatan  
Pembangunan Masyarakat (JAPEM), Kementerian Belia  
dan Sukan, Dayang Nurul Azirah binti Matassin dan  
Dayangku Dewi Kartika Putri binti Pengiran Shahminan  
untuk menerangkan peranan JAPEM dalam menangani  
permasalahan serta memantau kesejahteraan masyarakat.
 Sementara Pejabat Peguam Negara juga turut  
diundang untuk menyampaikan taklimat bertajuk ‘Hak-
Hak Mangsa Dera dari Segi Undang-Undang’ yang  
disampaikan oleh dua orang Penasihat Undang-Undang, 
Awang Haji Afif Daraina bin Pehin Udana Khatib Dato 
Paduka Seri Setia Ustaz Haji Awang Badaruddin dan  
Dayang Karen Tan.
 Pasukan Polis Diraja Brunei dari Unit Siasatan 
Jenayah Penderaan Wanita dan Kanak-kanak, Ong Sum 
Ping, juga turut diundang bagi menyampaikan taklimat 
bertajuk ‘Pentingnya Khidmat Kaunseling Kepada Mangsa  
dan Keluarga Penderaan’ oleh CPL 4238 Awangku  
Safajaya bin Pengiran Haji Ali dan WPC 5516 Marni Diana 
binti Sahat.
 Sementara itu, taklimat dari Jabatan Keselamatan 
Dalam Negeri (JKDN) telah disampaikan oleh Pegawai 
Staf JKDN, Awang Haji Md. Fauzi bin Haji Abd. Samad.
 Pada akhir program, para peserta menerima siji 
penyertaan yang disampaikan oleh Pemangku Pengarah 
Penerangan, Awang Mawardi bin Haji Mohammad. 
 Terdahulu, wakil peserta Awang Haji Hassan bin 
Tuah telah menyampaikan penghargaan kepada Jabatan 
Penerangan kerana melalui program berkenaan peserta 
akan mendapat penerangan yang berguna dan dengan 
panduan serta maklumat yang jelas ianya akan dapat  
digunakan dalam merealisasikan hasrat jabatan yang  
bermoto ‘Membudayakan Masyarakat Bermaklumat’. 

Oleh & Foto :  
Noraisah Muhammed

_____________________

TAKLIMAT dari Pasukan Polis Diraja Brunei disampaikan oleh 
CPL 4238 Awangku Safajaya bin Pengiran Haji Ali dan WPC 5516  
Marni Diana binti Sahat dan dipengerusikan oleh Awang Rafa’ee bin 
Ya’akub. 

PENASIHAT Undang-Undang dari Pejabat Peguam Negara, 
Awang Haji Afif Daraina bin Pehin Udana Khatib Dato Paduka 
Seri Setia Ustaz Haji Awang Badaruddin dan Dayang Karen Tan  
menyampaikan taklimat.

Pelajar SM Chung Hwa KB lawat Jabatan Penerangan
Oleh :  Rohani Haji Abdul Hamid  

Foto : Haji Masmaleh Haji Mohd. Ali
________________________________

PEMANGKU Pengarah Penerangan, Awang Mawardi bin Haji  
Mohammad menyampai buku-buku terbitan Jabatan Penerangan 
kepada tenaga pengajar Sekolah Menengah Chung Hwa Kuala  
Belait. 

ROMBONGAN pelajar Sekolah Menengah Chung Hwa Kuala Belait bergambar ramai bersama Pemangku Pengarah Penerangan dan 
Pegawai-Pegawai Jabatan Penerangan bangunan baru Jabatan Penerangan.

BANDAR SERI BEGAWAN, Rabu, 5 November. - 
Salah satu peranan Jabatan Penerangan ialah untuk  

menyalurkan maklumat kepada orang ramai daripada 
semua lapisan masyarakat dengan menggunakan tiga 
strategi iaitu media cetak, komunikasi bersemuka dan  
media baru.
 Sehubungan itu, serombongan 20 pelajar dari  
Sekolah Menengah Chung Hwa Kuala Belait telah  
mengadakan lawatan sambil belajar ke Jabatan  
Penerangan.
 Rombongan pelajar seterusnya diberikan taklimat 
ringkas tentang latar belakang Jabatan Penerangan yang 
disampaikan oleh pegawai-pegawai penerangan di dalam 
bidang masing-masing.
 Dayang Norliah binti Mohd. Zain memberikan 
maklumat ringkas mengenai perkembangan akhbar rasmi  
kerajaan iaitu PELITA BRUNEI melalui sejarahnya  
terutama dari sudut penerbitannya yang dahulunya hanya 
diterbitkan sekali dalam seminggu dan sekarang sudah 
menjadi tiga kali dalam seminggu iaitu pada setiap hari 
Isnin, Rabu dan Sabtu.
 Menurutnya, untuk mengusahakan satu akhbar  
PELITA BRUNEI, memerlukan kerjasama yang padu  
daripada mereka yang terlibat di dalamnya tidak kira sama 
ada pada pihak pemberita, penyunting, pereka letak,  
penyemak mahupun penterjemah.
 Setelah selesai mendengarkan taklimat ringkas  
daripada pegawai-pegawai Jabatan Penerangan, 
sesi soal jawab dibukakan bagi mengembangluaskan  
pengetahuan dan idea baru dalam sama-sama  

menambahbaikkan percaturan perancangan strategi  
dalam menjalankan sebarang program Jabatan  
Penerangan, antara yang telah dibincangkan ialah  
mengenai kempen mengibar bendera, program sua muka 
dan pengedaran Pelita Brunei.
 Sejurus selepas itu, rombongan pelajar dibawa 
melawat ke galeri pameran dan lawatan diakhiri dengan  
acara bergambar ramai bersama pemangku pengarah 
dan pegawai-pegawai Jabatan Penerangan di bangunan 
baru Jabatan Penerangan.

Jabatan Penerangan terima lawatan SR Lambak Kanan
Oleh :  Saerah Haji Abdul Ghani
Foto : Mohd. Mahdi Haji Marsidi

____________________________

BANDAR SERI BEGAWAN, Selasa, 18 November. 
- Jabatan Penerangan, Jabatan Perdana Menteri 

hari ini menerima lawatan rombongan seramai 90 murid  
termasuk guru-guru dari Sekolah Rendah (SR) Lambak 
Kanan.
 Lawatan dimulakan dengan bacaan Surah Al 
Faatihah dan doa selamat yang dipimpin oleh Pembantu 
Pegawai Luar Penerangan, Pengiran Arsul bin Pengiran  
Haji Abdul Momin diikuti dengan nyanyian Lagu  
Kebangsaan ‘Allah Peliharakan Sultan’ dan ‘Bendera  
Negara’ beramai-ramai dari rombongan murid-murid,  
guru-guru termasuk pegawai dan kakitangan Jabatan 
Penerangan.
 Acara diteruskan dengan ucapan ringkas dari  
Pemangku Pegawai Penerangan Kanan, Awang Haji  
Dayang bin Haji Kasim bagi mengalu-alukan kedatangan 
rombongan ke Jabatan Penerangan.
 Sementara itu, taklimat mengenai peranan utama 
jabatan dalam menjaga imej raja, negara dan kerajaan 
disampaikan oleh Pegawai Penerangan, Dayang Noriah 
binti Haji Abd. Hamid.
 Menurutnya, strategi kerja jabatan berkenaan  
juga disalurkan melalui Media Cetak seperti Akhbar  
Rasmi Kerajaan ‘Pelita Brunei’ edisi Isnin, Rabu dan  
Sabtu, buku-buku yang berorientasikan kenegaraan dan 
lain-lain; melalui Komunikasi Bersemuka atau berdudun 
dan media baru iaitu Facebook, Jabatan Penerangan, 
Jabatan Perdana Menteri; Instagram infodept.bn dan  
Twitter infodept_bn.
 Manakala taklimat mengenai Pelita Brunei  
disampaikan oleh wakil dari unit berkenaan, Dayang  
Norliah binti Md. Zain yang antaranya menjelaskan, latar 
belakang sejarah dan ikon-ikon yang digunakan dalam 
keluaran Pelita Brunei bercetak termasuk Pelita Brunei 
Online yang boleh dilayari melalui laman sesawang www.
pelitabrunei.gov.bn.

 Acara diakhiri dengan sesi soal jawab dan  
penyampaian cenderamata kenangan kepada penolong  
guru besar sekolah berkenaan dan sesi bergambar  
ramai sebelum rombongan dibawa melawat ke mini galeri  
di ruang lobi bangunan tersebut.

GURU-GURU dan murid-murid Sekolah Rendah Lambak Kanan 
menyanyikan Lagu Kebangsaan ‘Allah Peliharakan Sultan’ dan 
‘Bendera Negara beramai-ramai di Dewan Auditorium, Bangunan 
Tambahan Ibu Pejabat Penerangan. 

PEGAWAI Penerangan, Dayang Noriah binti Haji Abd Hamid 
menyampaikan taklimat mengenai peranan utama Jabatan  
Penerangan dalam menjaga imej Raja, Negara dan Kerajaan.

Negara Brunei Darussalam hadiri 49th 
ASEAN-COCI di Siem Reap, Kemboja

Oleh : Hajah Noorhijrah Haji Idris
Foto :  Hajah Noorhijrah Haji Idris , Ihsan Kementerian Kebudayaan, Belia dan Sukan

________________________________

SIEM REAP, KEMBOJA - Mesyuarat ke 49, Komiti  
ASEAN mengenai Kebudayaan dan Penerangan 

(49th Meeting of the ASEAN Committee on Culture and  
Information - ASEAN COCI) telah berlangsung pada 26 dan 
27 November 2014 di Siem Reap, Kemboja. Terdahulu,  
Mesyuarat-mesyuarat Sub-Komiti Kebudayaan (SCC) dan 
Sub-Komiti Penerangan (SCI) berjalan serentak pada 25 
November.
 Delegasi Negara Brunei Darussalam ke mesyuarat  
tersebut diketuai oleh Awang Haji Noor Jusmin bin Haji 
Abd Samad, Timbalan Setiausaha Tetap, Kementerian  
Kebudayaan, Belia dan Sukan selaku Pengerusi  
Kebangsaan ASEAN-COCI Negara Brunei Darussalam 
dan disertai oleh Awang Mawardi bin Haji Mohammad, 
Pemangku Pengarah Penerangan selaku Pengerusi Sub-
Komiti Penerangan (SCI); Awang Haji Mohammad Abdoh 
bin Haji Awang Damit, Pemangku Penolong Pengarah 
(Kebudayaan dan Kesenian), Kementerian Kebudayaan, 
Belia dan Sukan selaku Timbalan Pengerusi Sub-Komiti 
Kebudayaan (SCC); pegawai-pegawai dari Kementerian  
Kebudayaan, Belia dan Sukan; Jabatan Radio dan  
Televisyen Brunei; Jabatan Penerangan; dan Jabatan  
Muzium-Muzium.
 Pembukaan Rasmi Mesyuarat disempurnakan 
oleh Tuan Yang Terutama Dr. Khieu Kanharith, Menteri 
Penerangan, Kemboja sementara Mesyuarat ASEAN-

COCI dipengerusikan oleh Tuan Has Sam Ath, Pengerusi 
Kebangsaan ASEAN-COCI Kemboja.
 Atur cara pembukaan rasmi Mesyuarat  
termasuk penganugerahan ‘ASIAVISION Award for Best  
Contribution’ iaitu anugerah Pertukaran Berita ASEAN 
(ATN). Projek Pertukaran Berita ASEAN (ATN) adalah 
merupakan projek kelolaan Negara Brunei Darussalam.
 Pemakluman pemenang anugerah dibacakan 
oleh Pemangku Pengarah Penerangan selaku Pengerusi 
Sub-Komiti ASEAN mengenai Penerangan (SCI), Awang 
Mawardi bin Haji Mohammad. Menteri Penerangan  
Kemboja telah berkesudian menyampaikan anugerah  
kepada pemenang iaitu National Television of Cambodia.
 Di bawah projek SCI, Negara Brunei Darussalam  
telah mencadangkan beberapa projek dan telah  
berjaya untuk mendapatkan peruntukan; antaranya untuk 
mengekalkan projek ‘ASEAN in Action (AiA)’ yang akan 
diberikan penjenamaan baru sebagai ‘Voice of ASEAN: 
Beyond Boundaries (VOABB)’.
 Para delegasi mesyuarat juga turut diraikan  
dengan Majlis Makan Malam (Welcoming Dinner) oleh 
Tuan Yang Terutama Dr. Khieu Kanharith, Menteri  
Penerangan, Kemboja. Selain itu para ahli delegasi turut 
berkesempatan dibawa melawat ke salah satu tempat  
bersejarah di Siem Reap, Kemboja iaitu Angkot Wat.

Gambar delegasi dari Negara Brunei Darussalam bersama wakil dari Kedutaan Negara Brunei Darussalam 
di Kemboja.

DELEGASI Negara Brunei Darussalam di Mesyuarat SCI.

GAMBAR ramai delegasi dari Negara-negara Anggota ASEAN yang menghadiri Mesyuarat ASEAN-COCI kali ke-49 di Siem Reap, Kemboja 
bersama tetamu kehormat.

DELEGASI Negara Brunei Darussalam semasa menghadiri  
Mesyuarat ASEAN-COCI kali ke-49.

PEMANGKU Pengarah Penerangan semasa membacakan  
Pemakluman Pemenang ‘ASIAVISION Award for Best Contribution’. 

KEHADIRAN Pemangku Pengarah Penerangan selaku Pengerusi 
Sub-Komiti ASEAN mengenai Penerangan (SCI) ke Majlis Makan 
Malam (welcoming dinner) dialu-alukan oleh Menteri Penerangan 
Kemboja, Tuan Yang Terutama Dr. Khieu Khanharith. 



Jabatan Penerangan terima lawatan peserta 
SSEAYP 2014 

BANDAR SERI BEGAWAN, 
Khamis, 13 November. - Jabatan 

Penerangan, Jabatan Perdana  
Menteri telah menerima lawatan  
rombongan Kapal Belia Asia  
Tenggara (SSEAYP) 2014.
 Ketibaan para peserta 
SSEAYP 2014 di Bilik Persidangan, 
Bangunan Tambahan Ibu Pejabat 
Jabatan Penerangan, dialu-alukan 
oleh Pegawai Penerangan, Awang 
Musa bin Mohidin dan para pegawai 
Jabatan Penerangan.
 Semasa lawatan, para  
peserta diberikan taklimat mengenai 
peranan utama Jabatan Penerangan 
dalam menjaga imej raja, negara 
dan kerajaan, di samping menjadi 
‘Lidah’ dan ‘Telinga’ kerajaan dalam 
menyampaikan maklumat dan berita 
mengenai dasar, aktiviti dan program 
kerajaan kepada seluruh lapisan 
masyarakat.
 Dalam sesi taklimatnya,  
Awang Musa  antara lain  
menjelaskan bahawa penyaluran 
maklumat adalah daripada strategi 
kerja jabatan berkenaan melalui  
media cetak seperti akhbar rasmi 
kerajaan iaitu Pelita Brunei edisi  
Isnin, Rabu dan Sabtu, buku-buku 
yang berorientasikan kenegaraan 
dan lain-lain, melalui Komunikasi 
Bersemuka atau berdudun dan  
media baru iaitu ‘Facebook’,  
‘Instagram’ dan ‘Twitter’.
 Majlis diakhiri dengan 
sesi soal jawab dan penyampaian  
cenderamata kenangan kepada 
ketua rombongan dan juga sesi  
bergambar ramai.
 Objektif program SSEAYP 
telah dipersetujui bersama oleh  
Ketua-ketua Negara ASEAN dan 
Jepun melalui memorandum  
persefahaman yang ditandatangani 
pada tahun 1974 yang mana Negara  
Brunei Darussalam menyertai  

PARA peserta SSEAYP 2014 menyaksikan pameran di ruang legar Bangunan Tambahan  
Ibu Pejabat Jabatan Penerangan.

 Oleh :  Haniza Abdul Latif 
Foto : Mohd. Mahdi Haji Marsidi

___________________________

PEGAWAI-PEGAWAI Jabatan Penerangan bersama para pegawai Jabatan Penerangan  
bergambar ramai bersama para peserta SSEAYP 2014. 

PEGAWAI Penerangan, Awang Musa 
bin Mohidin ketika mengalu-alukan para  
peserta SSEAYP 2014 di Bilik Persidangan, 
Bangunan Tambahan Ibu Pejabat Jabatan 
Penerangan. 

program ini pada tahun 1984  
dan penyertaan secara penuh pada 
tahun 1985.
 Tujuan utama program  
diadakan ialah bagi mengukuhkan  
persahabatan dan memupuk  
persefahaman di antara generasi  
muda terutama golongan belia  
serantau dan Jepun ke arah  
kerjasama di semua bidang pada 
masa akan datang.
 Selain itu, ia juga bertujuan 
untuk memperkenalkan budaya  
masing-masing, di samping  
mengenal semangat serta  
menghormati persamaan dan  
perbezaan para peserta yang  
disifatkan amat penting kepada bakal 
pemimpin.



HADIR selaku tetamu kehormat program RRP ialah Penolong  
Pengarah (Bahagian Menengah), Ketua Bahagian Hal Ehwal  
Pelajar, Jabatan Sekolah-Sekolah, Kementerian Pendidikan,  
Awang Haji Salleh bin Mahmud.

BANDAR SERI BEGAWAN, Sabtu, 15 November. 
- Jabatan Penerangan, Jabatan Perdana Menteri 

melalui Unit Kenegaraan, Bahagian Kenegaraan dan  
Kemasyarakatan telah menganjurkan Program Rakan  
Remaja Penerangan (RRP) di Dewan Sekolah Menengah  
Sayyidina Abu Bakar, Rancangan Perumahan Lambak 
Kanan.
 Hadir selaku tetamu kehormat program RRP ialah 
Yang Mulia Awang Haji Salleh bin Mahmud, Penolong 
Pengarah (Bahagian Menengah), Ketua Bahagian Hal 
Ehwal Pelajar, Jabatan Sekolah-Sekolah Kementerian 
Pendidikan.
 Antara kandungan program ini ialah nyanyian 
Lagu Kebangsaan “Allah Peliharakan Sultan” dan lagu  
patriotik “Bendera Negara”  yang diiringi oleh Kelab 
Koir Sekolah Menengah Sayyidina Abu Bakar. Taklimat  
Kenegaraan “Menghayati Bendera Negara dan Lagu  
Kebangsaan Negara Brunei Darussalam” disampaikan  
oleh Awang Haji Dayang bin Haji Kasim, Pemangku  
Pegawai Penerangan Kanan, Bahagian Kenegaraan dan 
Kemasyarakatan. Pelajar-pelajar Sekolah Menengah  
Sayyidina Abu Bakar turut membuat persembahan seperti  
Choral Speaking, drama pentas, karate dan silat dalam 
program tersebut. Lawak jenaka dan nyanyian juga  
diserikan dalam program ini oleh penyanyi dan pelawak 
undangan Dang Kasum dan Si Beracun. 
 Program yang diungkayahkan oleh Unit  
Kenegaraan, Bahagian Kenegaraan dan Kemasyarakatan  
itu merupakan program persembahan khusus bagi  
golongan remaja terutamanya pelajar sekolah bagi  
menyebarluaskan maklumat semasa.
 Objektif program ini diadakan iaitu:-
 • Untuk mendekati para remaja di sekolah-sekolah 
supaya mereka peka dengan perkembangan semasa.
 • Untuk menanamkan semangat kenegaraan dan 
tanggungjawab sosial di kalangan remaja.
 • Untuk menjadikan pelajar sebagai ejen dalam 
penyebaran maklumat yang positif dan berkesan kepada 
rakan sebaya. 

Program Rakan Remaja Penerangan di  
Sekolah Menengah Sayyidina Abu Bakar

 Oleh : Bahagian Kenegaraan dan Kemasyarakatan
Foto : Mohd. Zul-izzi Haji Duraman

________________________________

TAKLIMAT Kenegaraan “Menghayati Bendera Negara dan Lagu  
Kebangsaaan Negara Brunei Darussalam” disampaikan oleh Awang 
Haji Dayang bin Haji Kasim, Pemangku Pegawai Penerangan Kanan.

Persembahan drama, karate, silat & Choral Speaking oleh Pelajar Sekolah Menengah Sayyidina Abu Bakar.

Bendera, Lagu Kebangsaan simbol negara

TEMBURONG, Sabtu, 1 November. - Memupuk  
semangat kenegaraan di kalangan murid-murid  

sekolah rendah melalui taklimat kenegaraan merupakan  
salah satu usaha Jabatan Penerangan dalam  
meningkatkan penghayatan dan pemahaman mengenai 
bendera dan lagu kebangsaan.
 Di samping itu, ia dapat mengetahui peranan  
serta tanggungjawab sebagai rakyat untuk memelihara 
perpaduan dan kesejahteraan dalam bernegara.
 Bagi tujuan tersebut, Jabatan Penerangan 
Cawangan Daerah Temburong meneruskan siri taklimat 
kenegaraan ke Sekolah Rendah Labu Estate, Mukim 
Labu, Daerah Temburong.
 Taklimat bertajuk ‘Menghayati Bendera dan Lagu 
Kebangsaan’ disampaikan oleh Pembantu Pegawai Luar 
Penerangan Cawangan Daerah Temburong, Awang Ah 
Chua bin Bangau dan Awang Halimie bin Haji Tajuddin.
 Acara itu melibatkan 42 murid dari Sekolah  
Rendah Labu Estate dan Sekolah Rendah Piasau-Piasau.
 Dalam taklimat tersebut dijelaskan tentang  
sejarah bagaimana bendera Negara Brunei Darussalam 
wujud dan sejarah lagu kebangsaan negara tercipta dan 
digunakan sehingga sekarang.

 Bendera dan lagu kebangsaan negara dapat 
menimbulkan semangat kenegaraan dan kesedaran hidup 
berbangsa, beragama dan bernegara terutamanya para 
pelajar dengan menaikkan bendera dan menyanyikan lagu 
kebangsaan serta dapat memahami dan menghayati erti 
sebalik lagu kebangsaan tersebut merupakan pendidikan  
awal yang lebih berkesan.
 Melalui pendekatan PELITA BRUNEI, Guru Besar 
Sekolah Rendah Labu Estate, Dayang Rouziiyah binti Haji 
Abu Bakar menjelaskan, taklimat itu adalah amat bagus 
dan dapat memberikan pendedahan kepada murid-murid, 
kerana ada sebilangan murid-murid tidak tahu tatatertib 
menyanyikan lagu kebangsaan dan begitu juga dengan 
sejarah bendera negara dan berharap taklimat seumpama 
ini diteruskan di masa-masa akan datang.
 “Dengan penjelasan yang lebih mendalam melalui 
taklimat ini, murid-murid dapat mengetahui tentang sejarah  
bendera dan lagu kebangsaan dengan lebih jelas, kerana 
ianya ada hubung kait dalam mata pelajaran Melayu Islam 
Beraja (MIB).”
 Di samping mendengar taklimat, murid-murid juga 
diberi peluang menguji minda dan pengetahuan mereka 
tentang bendera negara dan lagu kebangsaan melalui 
Kuiz Kenegaraan.

PEMBANTU Pegawai Luar Penerangan, Awang Halime bin Haji  
Tajuddin menyampaikan taklimat tentang menghayati lagu  
kebangsaan.

Oleh & Foto :  
Ah Chua Bangau

____________________

KETUA Cawangan Penerangan Temburong, Pengiran Ikram bin 
Pengiran Haji Ahmad ketika menyerahkan cenderahati kepada Guru 
Besar Sekolah Rendah Labu Estate, Dayang Rouziiyah binti Haji 
Abu Bakar.

GURU dan murid-murid dari Sekolah Rendah Labu Estate dan  
Sekolah Rendah Piasau-Piasau menyanyikan lagu kebangsaan  
Negara Brunei Darussalam ‘Allah Peliharakan Sultan’.

KETUA Cawangan Penerangan Temburong menyampaikan  
cenderamata kepada Guru Besar SR.Piasau-Piasau, Dayang  
Norleha binti OKM Haji Jair.



TEMBURONG, Sabtu, 15  
November. - Jabatan Penerangan  

meneruskan lagi taklimat  
kenegaraan mengenai semangat 
patriotisme dan nasionalisme ke 
Sekolah Rendah Negalang, Mukim 
Batu Apoi, Daerah Temburong.
 Taklimat ‘Menghayati 
Bendera dan Lagu Kebangsaan’ 
itu disampaikan oleh Pembantu  
Pegawai Luar Penerangan  
Cawangan Daerah Temburong,  
Dayang Ampuan Roza Amal Yati 
binti Ampuan Hussain dan Awang Ah 
Chua bin Bangau.
 Seramai 31 orang murid  
terlibat dalam program ini  

Memupuk semangat patriotisme melalui penghayatan

Gambar ramai bersama murid Sekolah Rendah Negalang. 

PEMBANTU Pegawai Luar Penerangan Cawangan Daerah Temburong, Awang Ah Chua bin 
Bangau mengendalikan kuiz Kenegaraan.

dengan objektifnya mengoptimakan  
penghayatan dan pemahaman  
terhadap Bendera Negara dan Lagu 
Kebangsaan ke arah kesedaran  
hidup berbangsa, bernegara,  
beragama yang berdasarkan falsafah  
Melayu Islam Beraja (MIB).
 Taklimat tersebut juga  
menjelaskan mengenai sejarah 
bagaimana bendera dan sejarah 
lagu kebangsaan Negara Brunei 
Darussalam tercipta dan digunakan 
sehingga sekarang.
 Selain mengetahui sejarah  
bendera dan lagu kebangsaan, 
setiap rakyat harus menghormati 
dan menghayati erti di sebalik seni 
kata lagu ‘Allah Peliharakan Sultan’  
kerana ianya mengandungi  
permohonan doa kepada Allah untuk  
raja dan negara, di samping  

PEMBANTU Pegawai Luar Penerangan 
Cawangan Daerah Temburong, Ampuan 
Roza Amalyati binti Ampuan Hussain  
semasa menyampaikan taklimat  
kenegaraan.

mendidik para pelajar bagaimana  
ketertiban semasa menaikkan  
bendera dan menyanyikan lagu  
kebangsaan.
 Salah seorang wakil Guru 
Besar Sekolah Rendah Negalang, 
Awang Haji Junaidi bin Haji Abas 
ketika ditemui oleh wakil PELITA 
BRUNEI menjelaskan, kandungan 
taklimat yang disampaikan sangat 
informatif dan berkesan, di samping  
penjelasan yang bernas serta  
paparan yang menarik perhatian  
murid-murid selain melibatkan  
mereka dalam sesi soal jawab.
 Di samping mendengar  
taklimat murid-murid juga diberikan  
peluang menguji minda dan  
pengetahuan tentang bendera 
dan lagu kebangsaan melalui kuiz  
kenegaraan.

Oleh & Foto :  
Ah Chua Bangau

__________________

Hormati bendera negara
Oleh & Foto :  Aryentty Haji Ariffin 

____________________________

TUTONG, Selasa, 11 November. -   
Bendera adalah lambang  

identiti sesebuah negara dan sesuatu  
bangsa selain menjadi lambang  
kesepakatan dan perpaduan yang 
mempunyai kemuliaan, keagungan 
dan martabatnya yang tersendiri.
 Manakala menyanyikan 
Lagu Kebangsaan ‘Allah Peliharakan 
Sultan’ dan menaikkibarkan Bendera 
Negara Brunei Darussalam adalah 
merupakan antara pendidikan awal 
para pelajar ke arah menimbulkan  
semangat kenegaraan dan  
kesedaran hidup berbangsa,  
beragama dan bernegara.

PARA pegawai dan kakitangan Jabatan Penerangan Cawangan Penerangan Daerah Tutong berserta guru-
guru dan pelajar Sekolah Rendah Lamunin, Tutong 1 semasa bergambar ramai. 

PEMANGKU Guru Besar Sekolah Rendah 
Lamunin, Tutong 1, Dayang Ajijah binti 
Haji Mohd Salleh menyampaikan hadiah  
kepada salah seorang pemenang kuiz.

 Rasionalnya semangat cinta kepada raja, agama, bangsa dan negara  
perlu disemai di peringkat generasi muda terutama murid-murid sekolah  
rendah, di samping melatih mereka untuk memiliki semangat patriotik mantap  
dan taat setia yang jitu dan kental yang tidak pernah akan goyah untuk  
menghadapi apa jua cabaran yang boleh memudaratkan bangsa dan negara.
 Perkara tersebut terkandung dalam ‘Program Taklimat Kenegaraan 
Menghayati Lagu Kebangsaan dan Bendera Negara Brunei Darussalam 
oleh Jabatan Penerangan, Jabatan Perdana Menteri bagi Sekolah-Sekolah  
Kerajaan dan Swasta Seluruh Negara 2014 Peringkat Daerah Tutong’ di  
Sekolah Rendah Lamunin, Tutong 1.
 Taklimat disampaikan oleh Pembantu Pegawai Luar Penerangan 
Cawangan Penerangan Daerah Tutong,  Awang Shari bin Haji Garib.
 Beliau menjelaskan mengenai  tatacara menaikkibarkan bendera  
negara dan sejarah Lagu Kebangsaan Negara Brunei Darussalam di samping  
menjelaskan definisi, peranan dan mengenai sejarah bendera dan lagu  
kebangsaan negara.
 Rakyat dan penduduk negara ini dikehendaki untuk menaik kibar (dan 
kemudian menurunkan) bendera negara pada waktu yang telah ditetapkan  
yang lazimnya diumumkan melalui media massa kerajaan seperti Pelita  
Brunei dan Radio dan Televisyen Brunei.
 Bendera yang dinaikkan atau dikibarkan mestilah dalam keadaan 
baik dan sempurna iaitu tidak koyak, tidak luntur atau pudar warnanya dan  
dipasang di tempat yang sesuai mengikut keadaan tempat.
 Pada taklimat tersebut seramai 73 orang murid dari Tahun 4, 5 dan 6 
mendengarkan  taklimat berkenaan.
 Semasa taklimat para pelajar juga berpeluang menyaksikan tayangan 
klip video ‘Kibarkanlah Dengan Megah Bendera Negara’ yang diselangselikan 
dengan kuiz kenegaraan mengenai bendera negara dan lagu kebangsaan.

PEMBANTU Pegawai Luar Penerangan Cawangan  
Penerangan Daerah Tutong,  Awang Shari bin Haji Garib  
semasa berucap pada  ‘Program Taklimat Kenegaraan.

SESI bergambar ramai pegawai dan kakitangan Cawangan Penerangan Daerah Tutong dan guru-guru dan pelajar  
Sekolah Rendah Panchong, Tutong 1.

Tanamkan semangat patriotisme di kalangan pelajar

TUTONG, Selasa, 18 November. 
- Jabatan Penerangan, Jabatan 

Perdana Menteri meneruskan lagi 
‘Program Taklimat Kenegaraan 
Menghayati Lagu Kebangsaan dan 
Bendera Negara Brunei Darussalam’ 
bagi Sekolah-Sekolah Kerajaan dan 
Swasta Seluruh Negara Peringkat 
Daerah Tutong 2014 di Sekolah 
Rendah Panchong, Tutong I.
 Taklimat tersebut telah  
disampaikan oleh Pembantu  
Pegawai Luar Penerangan  
Cawangan Penerangan Daerah  
Tutong, Awang Shari bin Haji Garib 
kepada 87 orang murid dari sekolah 
berkenaan.
 Dalam taklimat itu, beliau 
antara lain menjelaskan tatacara  
menaik-kibar Bendera Negara 
dan sejarah Lagu Kebangsaan  
Negara Brunei Darussalam ‘Allah  
Peliharakan Sultan’ selain  
menghuraikan definisi, peranan 
dan sejarah bendera serta lagu  
kebangsaan negara.
 Sempena taklimat tersebut,  
para pelajar juga berpeluang  
menyaksikan tayangan klip video  
‘Kibarkanlah Dengan Megah  
Bendera Negara’.  
 Sesi taklimat juga diselang-
selikan dengan kuiz kenegaraan 
mengenai Bendera Negara dan 
Lagu Kebangsaan.
 Penyampaian hadiah- 
hadiah kepada pemenang- 
pemenang kuiz telah disempurnakan 

  Oleh & Foto :  Aryentty Haji Ariffin
___________________________

GURU BESAR Sekolah Rendah Panchong, Awang Ukoi bin Anam menyampaikan hadiah  
kepada salah seorang pemenang kuiz yang diadakan sempena program taklimat  
berkenaan. 

SEORANG pelajar mencuba menjawab soalan kuiz kenegaraan.

oleh Guru Besar sekolah tersebut, 
Awang Ukoi bin Anam.
 Menyanyikan Lagu  
Kebangsaan dan menaik-kibarkan 
bendera Negara Brunei Darussalam  
adalah merupakan antara  
pendidikan awal para pelajar ke arah 
menimbulkan semangat kenegaraan 
dan kesedaran hidup berbangsa,  
beragama dan bernegara. 
 Rasionalnya semangat cinta 
kepada raja, agama, bangsa dan  
negara perlu disemai di peringkat 
generasi muda terutama murid-murid 
sekolah rendah.

Program Sua Muka tingkatkan hubungan 
pihak kerajaan dan rakyat NASIONAL

Oleh :  Haniza Abdul Latif
Foto : Mohd. Mahdi Haji Marsidi
__________________________

MUARA, Rabu, 5 November.  
- Program Sua Muka  

(Personal Contact) Jabatan  
Penerangan, Jabatan Perdana 
Menteri adalah bagi meningkatkan  
hubungan dua hala antara pihak 
kerajaan dan rakyat serta rakyat 
dan kerajaan selain membarigakan  
maklumat dan program serta  
perkembangan dan kemajuan  
mukim dan kampung melalui  
akhbar rasmi kerajaan PELITA 
BRUNEI dan menyampaikan  
maklumat serta isu-isu semasa 
dan dasar kerajaan.
 Sehubungan itu, program 
tersebut diteruskan bersama Ahli 
Jawatankuasa Majlis Perundingan  
Kampung (AJK MPK) Masjid  
Lama, Pekan Muara, Sabun dan 
Pelumpong serta AJK MPK Serasa  
dan Rancangan Perumahan  
Negara (RPN) Perpindahan  
Serasa yang diadakan di rumah  
Ketua Kampung Masjid Lama, 
Pekan Muara, Sabun dan  
Pelumpong, Pengiran Haji  
Mohamed bin Pengiran Haji  
Osman @ Othman.
 Rombongan Jabatan 
Penerangan diketuai oleh Ketua  
Unit Hubungan Masyarakat,  
Dayang Hajah Rosidah binti Haji  
Ismail, sementara bagi pihak 
AJK MPK berkenaan pula diket-

uai oleh Ketua Kampung Masjid Lama,  
Pekan Muara, Sabun dan Pelumpong,  
Pengiran Haji Mohamed yang juga selaku 
Pemangku Ketua Kampung Serasa dan 
RPN Perpindahan Serasa.
 Pada pertemuan tersebut,  
Pengiran Haji Mohamed menjelaskan  
bahawa Kampung Masjid Lama, Pekan  
Muara, Sabun dan Pelumpong dihuni oleh  
4,158 penduduk terdiri daripada 2,253  
lelaki dan 1,905 perempuan, sementara 
penduduk Kampung Serasa dan RPN  
Perpindahan Serasa pula adalah seramai 
2,934 orang terdiri daripada 1,529 lelaki 
dan 1,405 perempuan.
 Kampung tersebut kini kian aktif 
mengeluarkan produk hasil makanan laut 
seperti Tamban Lumai Mentah, Ikan Masin  
Lumai, Snek Tamban Lumai, Tahai,  
Keropok Lekor Lumai dan Keropok Ikan 
Lumai.
 Walau bagaimanapun terdapat 
beberapa cabaran dalam menghasilkan  
produk-produk berkenaan antaranya 
memerlukan tempat memproses dan 
pusat pembuatan produk kampung, 
produk yang diusahakan memerlukan  
banyak waktu dan tenaga untuk  
memproses serta memerlukan lebih uji kaji 
dari segi teknik memasak dan kesesuaian 

PROGRAM
SUA  

MUKA

AHLI Jawatankuasa Majlis Perundingan Kampung (AJK MPK) Masjid Lama, Pekan Muara, 
Sabun dan Pelumpong serta AJK MPK Serasa dan Rancangan Perumahan Negara Perpinda-
han Serasa semasa menerima kunjungan pegawai dan kakitangan Jabatan Penerangan dalam 
Program Sua Muka.

KETUA Kampung Masjid Lama, Pekan 
Muara, Sabun dan Pelumpong, Pengiran 
Haji Mohamed bin Pengiran Haji Osman  
@ Othman semasa berucap pada  
program sua muka terebut.

jenis ikan seperti kualiti ikan yang 
kurang baik, faktor cuaca, tempat 
penyimpanan dan sebagainya.
 Dalam pada itu, pihak 
AJK MPK turut mengutarakan 
beberapa keperluan penduduk 
kampung antaranya sebuah  
bangunan khas bagi AJK MPK  
untuk menjalankan kegiatan- 
kegiatan dan aktiviti-aktiviti  
kampung tersebut.
 Kampung tersebut tidak 
ketinggalan mendapat beberapa 
kemudahan asas daripada pihak 
kerajaan seperti api elektrik, air, 
telefon, jalan raya, sekolah rendah 
dan masjid.
 Program ini diharap akan 
dapat menerima maklum balas  
yang perlu diambil perhatian 
dan tindakan oleh pihak-pihak  
berkenaan dalam kerajaan.
 Juga hadir pada majlis  
tersebut ialah Penasihat MPK 
Serasa dan RPN Perpindahan 
Serasa, Dato Seri Setia Haji Kassim  
bin Haji Lamat, Ahli-ahli MPK dan 
beberapa pegawai dan kakitangan 
dari Jabatan Penerangan.

AHLI Jawatankuasa Majlis Perundingan Kampung (AJK MPK) Masjid Lama, Pekan Muara, Sabun dan Pelumpong serta AJK MPK Serasa 
dan Rancangan Perumahan Negara Perpindahan Serasa bersama pegawai dan kakitangan Jabatan Penerangan bergambar ramai dalam 
Program Sua Muka. 

Lawatan kerja Sudut Penerangan ke rumah panjang Teraja dan Mendaram 
Besar Labi dan Mukim Liang, Daerah Belait pada 25 November 2014



PROGRAM
SUA  

MUKAPenduduk Kampung Masin 
terkenal ‘kegigihannya’

Oleh : Pg. Hajah Fatimah Pg. Haji Md Noor, Rahimah Haji Tamin, Nurul Syakirah Zaini 
Foto : Md. Arif Morni

__________________________

PROGRAM Sua Muka kali ini mempaparkan Kampung  
Masin,   Pengkalan Batu yang terletak di Daerah  

Brunei Muara yang menekankan hidup saling hormat-
menghormati dan bekerjasama dalam kalangan mereka.
 Lebih enam ribu orang penduduk yang tinggal di 
kampung tersebut yang ditadbir oleh seorang ketua iaitu 
Awang Mohsin bin Haji Kamis sejak tahun 1993 sehingga  
kini. Selain Kampung Masin, juga turut ditadbir  ialah  
Kampung Bebatik. 
 Bila diajukan sejarah asal usul kampung ini melalui  
cerita lisan, pada zaman dahulu ditemui sebuah telaga yang 
terletak di atas bukit di Simpang 616, Jalan Kecil Masin. 
 Air daripada telaga tersebut, rasanya masin. Di 
situ juga kawasan orang zaman dahulu menanam padi. 
Jika difikirkan kembali adalah mustahil telaga tersebut  
berasa masin kerana ia terletak di atas bukit. Oleh sebab  
keunikan inilah, nama kampung ini dikenali sebagai  
Kampung Masin. Pada masa ini, tapak telaga tersebut  
telah tertimbus disebabkan pembinaan Sekolah Menengah  
Masin.
 Semasa kunjungan program ini, ketua kampung 

berkenaan bersyukur atas  kemudahan-kemudahan asas 
yang diberikan oleh pihak Kerajaan Kebawah Duli Yang 
Maha Mulia Paduka Seri Baginda Sultan dan Yang Di-
Pertuan Negara Brunei Darussalam seperti bekalan air, 
bekalan tenaga elektrik mahupun telefon dan jalan raya.
 Sekolah Menengah Masin, Sekolah Rendah  
Masin, Sekolah Ugama Masin dan Masjid Kampung Masin  
merupakan antara kemudahan yang diberikan oleh  
kerajaan dan banyak membantu orang-orang kampung 
membangun dan memajukan diri mereka dari semasa ke 
semasa.
 Program-program yang diungkayahkan di  
kampung ini termasuklah mengadakan jualan gerai bulan 
Ramadhan, sumbangan derma anak yatim, membersihkan  
kawasan tanah perkuburan, Makan Doa Arwah Setahun,  
Majlis Ibadah Korban, sambutan Hari Raya Aidilfitri,  
Sambutan Hari Keluarga, Walkaton Amal dan Pertandingan  
Kereta Tahan Lasak Pacuan Empat Roda (4WD). 
 Penduduk kampung ini juga aktif mengikuti aktiviti- 
aktiviti yang diadakan oleh pertubuhan bukan kerajaan 
(NGO), Hadrah, Dikir Syarafil Anam dan Dikir D’baie yang 

ROMBONGAN dari Jabatan Penerangan, Jabatan Perdana Menteri bergambar ramai bersama Ketua Kampung Masin serta ahli-ahli MPK.

PEMANDANGAN Masjid Kumpung Masin.

SEBUAH sekolah rendah turut disediakan di kampung ini.

disertai oleh kaum wanita dan belia kampung ini di bawah 
kelolaan ahli takmir dan Muslimah masjid.
 Di samping itu, ahli-ahli Persatuan 4WD aktif  
melibatkan diri dalam apa jua bentuk aktiviti berkebajikan  
yang diadakan di kampung tersebut antaranya, dalam 
satu kejadian kebakaran yang berlaku di kampung  
tersebut ahli jawatankuasa persatuan ini dengan ringan  
tulang mengumpulkan dana bagi meringankan beban 
mangsa kebakaran. Selain itu, persatuan ini juga aktif 
mengikuti acara-acara di dalam dan luar negeri seperti 
Program Jelajah Borneo.
 Majlis Perundingan Kampung (MPK)  
mengungkayahkan perusahaan peladang kelompok sejak  
tahun 1994 dengan keluasan 42 hektar dan seramai 94 
orang ahli yang dibekalkan benih tanaman daripada 
Jabatan Pertanian dan Agrimakanan. Di kampung ini juga 
terletaknya tapak penternakan ayam (MZB), Ideal Multifeed  
Farm dan perusahaan sayur-sayuran secara besar- 
besaran terletak di tapak bertumpu, Kampung Masin.
 Ketua kampung berkenaan mengemukakan 
cadangan-cadangan beliau bagi memajukan kampung 
tersebut. Antaranya agar diberikan tempat pembuangan 
sampah, membesarkan masjid dan sekolah rendah bagi 
menampung keperluan penduduk kampung yang semakin 
meningkat .
 Program Sua Muka  Jabatan Penerangan, 
Jabatan Perdana Menteri adalah bagi meningkatkan 
hubungan dua hala antara pihak kerajaan dan rakyat serta 
rakyat dan kerajaan selain membarigakan maklumat dan 
program serta perkembangan dan kemajuan mukim dan 
kampung melalui akhbar rasmi kerajaan PELITA BRUNEI 
dan menyampaikan maklumat serta isu-isu semasa dan 
dasar kerajaan.

DUA orang kakitangan Jabatan Penerangan, Dk. Nur 
Effa Ryina binti Pg. Haji Hamdani dan Dayang Siti Ha-
niza binti Azari mengikuti Bengkel Juruacara Majlis kelo-
laan Radio Televisyen Brunei pada 18 November 2014. 
Bengkel yang berlangsung selama tiga hari dikenda-
likan oleh tenaga pengajar pengalaman, Helen Thu dan 
Awang Haji Ali bin Haji Aji. Sijil penyertaan disampaikan 
oleh Pengarah RTB, Awang Haji Muhammad Suffian bin 
Haji Bungsu.

Bengkel Juruacara Majlis

Bengkel Penyediaan Manual Prosedur Kerja (MPK) di 
IPA pada 5 November 2014

PEMBENTANGAN MPK dari setiap kumpulan peserta.

Melalui MPK pegawai dan  
kakitangan akan dapat memahami:- 

* Ekspektasi kementerian dan 
jabatan
* Arah tuju yang perlu diikuti  
dalam melaksanakan tugas dan  
tanggungjawab
* Skop dan parameter tugas  
masing-masing di samping  
mengetahui tugas bahagian dan unit 
lain
* Membantu meningkatkan  
kecekapan dan keberkesanan  
pegawai dan kakitangan dan  
organisasi

MENELITI rencara-rencana utama yang perlu ada dalam 
MPK.

PERCAMBAHAN fikiran dalam penyediaan  
MPK.

FASILITATOR Bengkel 
memberi penerangan 
mengenai MPK kepada 
peserta.

PERSEDIAAN MPK sebelum pembentangan.

FASILITATOR Bengkel, Awang Haji Amiruddin bin Haji Suhai 
dari Jabatan Perkhidmatan Pengurusan semasa memberi  
taklimat dan garis pandu dalam penyediaan MPK.

SEBAHAGIAN dari peserta yang hadir semasa Bengkel MPK yang diadakan di Institut Perkhidmatan Awam.



Senarai pegawai dan kakitangan yang menghadiri kursus / seminar / bengkel bagi bulan 
November 2014:

BIL NAMA KURSUS / SEMINAR /  
BENGKEL

PADA

1. Awang Mohamad Rainie bin Haji Durani Pengurusan Mesyuarat Berkesan 03 - 05 November 
2014

2.
3.

4.
5.
6.
7.

8.

9.
10.
11.
12.
13.

14.
15.
16.
17.
18.
19.
20.
21.
22.
23.
24.
25.
26.
27.
28.
29.
30.
31.
32.
33.
34.
35.
36.

Dayang Sastra Sarini binti Haji Julaini
Dayang Hajah Rabi’atul ‘Adawiyah binti Haji A. 
Ahmad
Awang Musa bin Mohidin 
Awang Kassim bin Haji Abd Rahman
Awang Haji Dayang bin Haji Kasim
Awang Muhd Khairulhadi bin Haji Muhd 
Muhtaddir
Dayang Hajah Hamsah binti Datu Kerna Haji 
Jaya
Awang Haji Hassan bin Haji Ismail
Dayang Noriah binti Haji Abdul Hamid
Awang Ali Termizzi bin Haji Ramli
Dayang Hajah Rosidah binti Haji Ismail
Dayang Izawati Hanim binti Abdullah@Dk. 
Nasibah Hanim binti Pengiran Haji Bakar
Awang Md Rainie bin Haji Durani
Dayang Hajah Zabaidah binti Haji Salat
Awang Mohamed bin Abdullah
Awang Adanan bin Haji Ibrahim 
Awang Wahid bin Haji Halim
Awang Haji Ariffin bin Mohd Noor/Morshidi 
Pengiran Haji Zahari bin Pengiran Adi
Pengiran Ikram bin Pengiran Haji Ahmad
Awang Haji Roslan bin Haji Daud
Dayang Hajah Noorhijrah binti Haji Idris
Awang Eddy Iswandy bin Haji Ismail
Awang Hassanul Hidayat bin Haji Abu Bakar
Dayang Nur Zahirah binti Haji Osman
Awang Charles Cheok Pan Huat
Awang Haji Kamran bin Haji Bungsu
Awang Haji Masrin bin Baharin
Pengiran Emran bin Pengiran Haji Salleh
Awang Mohamad  Yussri bin Ramli
Awang Aliasan bin Haji Kalong 
Pengiran Arsul bin Pengiran Haji Abd Momin
Awang Ya’akop bin Haji Mat Yasin
Dayang Ruziah binti Haji Zakaria
Awang Haji Ramlee bin Haji Moktar

Bengkel Penyediaan Manual 
Prosedur Kerja (MPK)

05 November 
2014

37. Awang Isa bin Haji Sabli Asas Etika Mesyuarat 5-6 November 
2014

38. Dayang Hajah Zaianit binti Haji Noorkhan Enhancing Ethics & Accountability 
in the Workplace

10-12 November 
2014

39.
40.

Awang Haji Dayang bin Haji Kasim
Awang Muhd Khairulhadi bin Haji Muhd 
Muhtaddir

Measuring Human Capital: The Use 
of KPIs for Measuring Effectiveness 

of HR

10-13 November 
2014

41. Dayang Ernie Erma binti Salihudin Pengendalian Fail dan Rekod 10-13 November 
2014

42. Dayang Sastra Sarini binti Haji Julaini Resolving Conflicts within the 
Organisation

12-13 November 
2014

43.
44.
45.
46.

Awang Haji Md Hassan bin Haji Ismail
Awang Kassim bin Haji Abd Rahman
Awang Haji Besar bin Haji Mamit
Awang Haji Kamran bin Haji Bungsu

Kursus Persediaan Persaraan 12-22 November 
2014

47. Dayang Hajah Rabi’atul ‘Adawiyah binti A. 
Ahmad

Budgeting 17-20 November 
2014

48.
49.

Awang Masri bin Osman
Awang Mohamad Yussri bin Ramli

Konvensyen  Penyeliaan Kebang-
saan 2014 Anjuran Institut Perkhid-

matan Awam

18-19 November 
2014

50.

51.

Dayangku Nur Effa Ryina binti Pengiran Haji 
Hamdani
Dayang Khairunneza binti Abdullah

Bengkel Juruacara Majlis 18-20 November 
2014

52.
53.

Dayang Noriah binti Haji Abdul Hamid
Dayang Nur Zahirah binti Haji Osman

Program ‘Public Sector Complants 
Management’ (Public Service Re-

covery)

24-26 November 
2014

Ucapan setinggi-tinggi penghargaan dan jutaan 
terima kasih di atas sumbangan bakti, jasa, 

tenaga dan komitmen sepenuhnya sepanjang 
berkhidmat di Jabatan Penerangan. Selamat 

bersara dan selamat maju jaya kepada :

Dayang Foo Lan Fah @ Pui Lan Fah
Tarikh lahir : 18 Jun 1955

Tarikh Tamat Perkhidmatan : 1 November 2014 
(bersara awal)

Kenaikan pangkat kakitangan di  
Jabatan Penerangan:

Dayang Astrilen @ Atikah binti  
Mohammad Asyraf

Penolong Pegawai Perbekalan  
di Kementerian Kesihatan

Tarikh Berpindah : 1 November 2014

Sila layari laman sesawang Jabatan Penerangan di:
http://www.penerangan.gov.bn
http://www.information.gov.bn
http://www.pelitabrunei.gov.bn

Media Sosial Penerangan:

Jabatan Penerangan, Jabatan Perdana Menteri

infodept.bn

infodept_bn


